
UDHEZUES I BUJTINAVE PER
TURIZEM RURAL NE KOSOVE®



Ky udhézues éshté pregatitur dhe mbéshtetur né kuadér té projektit
“Forcimi i kapaciteteve pér mbéshtetjen e zhvillimit rural né Evropén Juglindore”



UDHEZUES I BUJTINAVE PER
TURIZEM RURAL NE KOSOVE"

Udhézuesi éshté pérgatitur né shqip nga eksperti kombétar Endrit Shima

Shénim: Materiali i paragitur né kété udhézues ka qéllim informues dhe bazohet né leg-
jislacionet gé jané né fuqi né momentin e shkrimit. Legjislacioni éshté objekt ndryshimi,
késhtu pér ndihmé té specializuar né rastin tuaj gé mund té jeté specifik, kérkoni ndihmé
profesionale.

HYRJE

Ballkani Peréndimor, ku bén pjese edhe Kosova?, pérbéhet nga disa nga
vendet me zhvillim té ulét ekonomik né Evropé. Shkaku i késaj, Koso-
va* ka vuajtur nga emigrimi i popullsisé drejt vendeve mé té zhvilluara,
kryesisht duke i braktisur zonat rurale.

Turizmi rural dhe i géndrueshém éshté njé mundési t’i kthej kéto zona
né vende me cilési mé té larté jetese. Turizmi rural krijon mundési
punésimi né vendin ku jetoni, duke mbrojtur njékohésisht natyrén dhe
traditat e kulturén vendase, si pjesé e pandashme e njé komuniteti. Tu-
rizmi rural éshté njé mundési relativisht e re pér banorét rural, pér té
ardhura shtesé pérveg agrikulturés, dhe késhtu krijon mundési té reja
punésimi dhe diversifikim té ardhurash, pér mos t’u varur nga njé burim
i vetém.

Duke paré tendencén e zhvillimit té turizmit rural qé ka pasur rritje té
vizitoréve dhe interesit vit pas viti, né rang global né pérgjithési dhe
né Kosové* né vecanti, &shté rritur nevoja pér akomodime rurale pér
té plotésuar nevojat e tregut. Duke gené se ky lloj turizmi sjell té mira
pér mjedisin dhe ekonominé lokale, ky model zhvillimi i turizmit té
géndrueshém rural, mbéshtetet vazhdimisht nga geveria vendase dhe
Bashkimi Evropian.

Ky udhézues éshté shkruar pér ju gqé jetoni né njé zoné rurale dhe keni
njé aktivitet turizmi rural, apo jeni duke menduar té riktheheni né fshat
pér té banuar dhe mik-pritur vizitor vendas e té huaj. Qéllimi i udhézue-
sit éshté té sjell informata té pérgjithshme pér kushtet e hapjes sé njé
biznesi akomodimi rural dhe pér té ndaré me ju praktika té mira té
menaxhimit té biznesit, duke ju ndihmuar ju si udhéhegés té bujtinés
né ¢éshtje gé kané té béjné me pritshmériné e klientéve ndaj njé buj-
tine rurale, akomodimit dhe ushqgimit, térhegja e vizitoréve, etj.

1 Ky pércaktim nuk paragjykon pozicionet mbi statusin dhe éshté né pérputhje me
UNSCR 1244 dhe ICJ Opinion mbi Deklaratén e Pavarésisé sé Kosovés.

Turizmi Rural

Ardhja e vizitoréve né fshat pér arsye rekreative
quhet turizém rural dhe lidhet ngushté me intere-
sat pér té pushuar né natyré dhe pér té njohur nga
afér njé kulturé dhe ményré jetese.

Né pérgjithési, mysafirét qé ushtrojné kété lloj ak-
tiviteti turistik, preferojné té kalojné pushime né
natyré dhe ményré aktive, si ecje malore, ciklizém
malor, skajim, etj. Ata shijojné mikpritjen e zonave
rurale, por edhe pastértingé, ushgimet natyrale dhe
peizazhet rurale.

Pér banorét e zonave rurale, turizmi éshté kthyer
né njé mundési té miré ekonomike, duke zhvillu-
ar aktivitetin aty ku banoni. Njihen disa zona né
Kosové*, té cilat mé paré kané pasur té ardhura
vetém nga agrikultura dhe blegtoria, té cilat tani
kané té ardhura té kénagshme edhe nga njé aktiv-
itet shtesé si¢c éshté turizmi. Ndér bizneset mé té
kérkuara né kéto zona malore, jané bujtinat té cilat
ofrojné edhe ushgim e presin mysafir vendas e té
huaj né strukturat e tyre akomoduese familjare, té
cilat né shumicén e rasteve jané dy deri né katér
dhoma nga shtépia e bujtésit gé jané véné né dis-
pozicion té vizitoréve.

Udhézues i bujtinave pér turizém rural né Kosové”

Avantazhet e Turizmit
Rural

Turizmi rural, duké pérfshiré vecanérisht banorét
gé jetojné né fshat, krijon mundési té reja té ard-
hurash. Vizitorét e kétyre zonave kérkojné eksperi-
encén autentike dhe jo luksin e hoteleve té médha,
késhtu kjo mundési éshté e arritshme me investime
fare té vogla duke pérshtatur shtépiné tuaj person-
ale né bujtiné pér vizitorét.

Shumé zona rurale né Kosové* braktisen kryesisht
nga té rinjté gé lévizin drejt gendrave urbane pér
njé jetesé mé té miré dhe shanse mé té médha
ekonomike. Ndérsa, turizmi rural krijon njé mundé-
si pér mos zbrazjen e métejshme té kétyre zonave,
por né shumeé raste edhe rikthimin e rinisé né fshat,
duke ofruar mundési té reja punésimi pér té rinjté,
té cilét shumé shpejt pérshtaten me kérkesat e reja
té turizmit dhe teknologjisé gé e rrethon até.

Gatimet tradicionale, punét artizanale dhe zakonet
jané pjesé e pandashme e eksperiencés rurale pér
vizitorét, por me braktisjen e kétyre zonave, fsha-
trat rrezikojné edhe zhdukjen e kétyre vlerave.

Turizmi rural ndihmon gé kéto vlera kulturore té
ruhen, rikthehen dhe t'i shérbejné aktiviteteve
turistike si edhe jetés sé pérditshme né fshat.
Gjithashtu, i shérbejné banoréve si njé pjesé e pan-
dashme e trashégimisé shpirtérore té prejardhjes.

Njerézit qé marrin pjesé né kété lloj turizmi jané té
pasionuar pas natyrés dhe té ndjeshém ndaj ¢ésht-
jeve qé e démtojné até, késhtu me veprimet e tyre
ata kujdesen qgé té sjellin njé shembull té& miré té ru-
ajtjes sé saj. Gjithashtu, me zhvillimin e turizmit ru-
ral i cili éshté i pamundur pa njé natyré té mbrojtur,




vémendja e institucioneve kthehet mé tepér drejt
kétyre zonave duke i ruajtur pér té ofruar pérfitime
ekonomike té géndrueshme pér zonén.

Turizmi rural kontribuon gjithashtu né ndérgjeg-
jésimin e banoréve té zonés pér ruajtjen e vlerave
té patjetérsueshme natyrore si edhe ofrimin e té
ardhurave alternative pér té mos ndikuar negativ-
isht né natyré.

Zhvillimi i géndrueshém éshté njé nga sfidat e
ditéve té sotme, pér té arritur pérfitime ekonomike
né ményré etike ndaj shoqérisé dhe mjedisit, duke
mbrojtur burimet natyrore nga mbi-shfrytézimi
dhe shkatérrimi pér té pasur njé vazhdimési té ard-
hurash. Turizmi rural dhe ai i aventurés promovon
resurset natyrore dhe kulturore té vendit, késhtu
duke dhéné mundésiné e té ardhurave né komu-
nitetin lokal krijon alternativa té reja ndaj shkatér-
rimit té kétyre resurseve pér nevoja fitimi. Kéto
té ardhura krijojné vende pune dhe pérmirésojné
mirégenien né zonat rurale, duke ndihmuar né
ndalimin e emigrimit.

Infrastruktura e miré krijon mundési mé té shpejta
pér zhvillimin e turizmit rural, por kur njé fshat éshté
pothuajse i braktisur nga banorét, nuk shihet arsye
pér té investuar né té nga institucionet shtetérore.
Késhtu, fillimi i turizmit rural shpesh ka kontribuar
né zhvillimin e infrastrukturés. Shpesh vihet re njé
vémendje e shtuar e aktoréve té pushtetit lokal dhe
gendror kur njé zoné ka interes turistik. Shumé e
réndésishme né zhvillimin e turizmit rural éshté
edhe arkitektura origjinale dhe struktura e fshatit.
Shpesh, zhvillimi i kétij turizmit ka krijuar kushte
pér rretullore té cilat ruajné fasadat dhe strukturén
e fshatit, duke e béré até atraktiv dhe jo proné

té ndértimeve pa kriter. Gjithashtu, programe té
ndryshme gé sponsorizohen nga geverité lokale
apo evropiane, kané hapur rrugén pér investime
né rinovimin e fasadave pér té siguruar uniformitet
dhe pamje estetike té zonave rurale.

Turizmi mbi kapacitetin
mbajtés té destinacionit

Megjithése éshté njé model pozitiv i turizmit ku
pérfshihet dhe komuniteti lokal pér té pérfituar, si
dhe krijohet njé gjurmé mé e vogél e ndotjes mje-
disore nga llojet tjera té turizmit, disa rrezige mbet-
en. Informimi pér to mund t’ju drejton né rrugén
e duhur té zhvillimit si dhe ndikimit né lokalitetin
tuaj, pér té pasur politika drejt zhvillimit té gén-
drueshém dhe mbajtjes sé balancés sé kapacitetit
mbajtés sé zonés tuaj.

Vendet atraktive té turizmit rural, me kalimin e
kohés béhen mé té njohura dhe né disa raste
kapaciteti mbajtés i zonés tejkalohet. Eshté shumé
e réndésishme qé zonat rurale té kené njé studim
pér kapacitetet mbajtése, sepse nése ky kapacitet
tejkalohet, eksperienca e turizmit rural humbet.

Tejkalimi i kapaciteteve mbajtése té destinacion-
it, shpesh sjell pakénagési ndaj mysafiréve gé
kérkojné té vizitojné vende natyrore dhe rurale té
geta pér t'u larguar nga zhurma e gyteteve dhe
gendrave té turizmit masiv. Natyré e egér dhe e
mbrojtur, pastértia, getésia, eksperienca e jetés né
fshat, njohja me kulturén dhe traditat, jané motivet
kryesore pér kéta mysafir. Por, nése njé destina-
cion béhet mé shumé i vizituar se¢ duhet, atéheré




edhe kéto pérjetime gé kérkojné vizitorét do jené
té pakta ose té humbura. Gjithashtu, mbipopullimii
destinacionit krijon mé shumé mbetje deri né pikén
ku ato jané té pa menaxhueshme né lokalitetet e
thella rurale. Prandaj éshté e réndésishme qé ju té
jeni pjesé e vendimmarrjes né fshatin dhe rajonin
tuaj pér drejtimin e zhvillimit té kétij turizmi, pér ta
mbajtur atraktiv né vazhdimési.

Marrédhénie korrekte me familjarét bash-
képunétor né bujtiné

Akomodimet rurale menaxhohen dhe kané
punétoré kryesor familjarét. Té punosh aty ku
jeton dhe me njerézit e dashur éshté kénagési,
megjithaté shpesh krijohet njé marrédhénie e dy-
fishté gé kérkon njé menaxhim té kujdesshém.
Kjo kérkon njé vémendje té vecanté, pér té arrit-
ur mirékuptimin midis familjaréve. Nése arrihet
njé mirékuptim né ndarjen e punéve né shtépiné
e pritjes, biznesi juaj do jeté i suksesshém sepse
edhe atmosfera pér miqté do té jeté pozitive.
Eshté e réndésishme, qé pérpara se té filloni ak-
tivitetin, ose kur té pérgatiteni pér ndarjen e de-
tyrave, té keni mirékuptim familjar dhe pjesétaret
e familjes té kené mundési vendimmarrje. Nése
arrihet njé mirékuptim dhe té gjitha palét jané té
lumtur me kété vendimmarrje, aktiviteti i biznesit
ka mé shumé gjasa té jeté i suksesshém. Mysafirét
gjithmoné i vlerésojné vendet ku shérbehen me
dashamirési e mikpritje té ngrohté dhe kur bujtésit
e béjné punén me pasion.

Fémijét jané pjesé e familjes dhe éshté normale gé
né njé dité té ngarkuar me shume puné ata té ndi-
hmojné né bujting, por duhet té keni parasysh se ka
edhe ligje pér mbrojtjen e fémijéve. Nga mosha 14-

16 vje¢ fémijét mund té punojné gjaté pushimeve,
ndérsa nga 16-18 vje¢ ata mund té punésohen me
kohé té pjesshme dhe vetém mbi 18 vje¢ me kohé
té ploté. Nése keni ndérmend té aktivizoni fémijét
né punét e pérditshme, duhet té shikoni edhe leg-
jislacionin e punés. Gjithashtu, vizitorét i vleréso-
jné kushtet e punés etike té turizmit rural té qén-
drueshém.

Perspektiva e BE-sé né
turizmin rural

Njé pjesé e miré e popullsisé sé Ballkanit Peréndi-
mor jetojné dhe punojné né zona rurale (rreth 61%
e popullsisé né Kosové* banon né zona rurale), por
né shumicén e rasteve me mundési té pakta punési-
mi. Késhtu Bashkimi Evropian éshté né mbéshtetje
té turizmit rural, pér disa arsye, si:

- Dhénia e mundésive té reja té punésimit, pér té
shmangur pabarazité né té ardhura midis fshatit
dhe gytetit, duke béré késhtu né mos-zbrazjen
e zonave rurale dhe mbipopullimin e atyre ur-
bane.

- Pérdorimi i njé pjese té prodhimeve bujgésore
direkt né fermé me ané té turizmit, pér shtimin
e vlerés sé tyre.

- Turizmi rural éshté njé model ekologjik biznesi
gé kontribuon né mbrojtjen e mjedisit dhe pér-
dorimit té pérgjegjshém té burimeve natyrore.

Rrini né kontakt me anétaret e komunitetit tuaj dhe
rajoneve pérreth pér t'u informuar mbi projekte
té ndryshme gé zhvillohen né lidhje me turizmin
apo bujgésiné. Té pérfshiheni né kéto projekte do




té thoté té jeni pjesé e njé rrjeti bashképunétorésh
dhe té merrni mbéshtetje e shikueshméri (vlerésim)
nga vizitorét.

Njé shembull shumé i miré éshté shogata ndérkom-
bétare Slow Food (Ushgimi i Ngadalté) e cila ka
degé edhe né Kosové*. Kjo shogaté punon pér ru-
ajtjen e ushgimeve/gatimeve tradicionale te zonés,
rritien e ndérgjegjésimit pér produktet gé konsu-
mojmé, dhe promovimin e “jetés sé ngadalté”, né
kuptimin e produkteve té mira, té shéndetshme.
Aktivizimi né grupime té tilla, jo vetém ju orienton
drejt njé zhvillimi té biznesit té suksesshém dhe
afatgjaté, por gjithashtu ju jep pérshtypje té mira
nga vizitorét né aktivitetin tuaj, té cilét i vlerésojné
ndérmarrje té tilla ekologjike dhe té shéndetshme.

Turizmi rural shikohet me pérparési si nga vendi
yné, ashtu edhe nga politikat afatgjata evropiane.
Ky lloj aktiviteti mund té gjen edhe mundési pér
bashkéfinancim. Agjencia pér Zhvillimin e Bujqé-
sisé, mbéshtet vazhdimisht me grante diversifikimin
e fermés dhe turizmin rural. Né fagen zyrtare té ag-
jencisé mund té gjeni detajet dhe thirrjet e ndrys-
hme pér grante, si edhe udhézuesin pér aplikuesit
né thirrjen pér vitet 2020-2021. Kéto mbéshtetje
lokale jané té vazhdueshme duke gjetur mbéshtet-
jen nga programet evropiane pér zhvillim si:

IPARD

Instrumenti i Asistencés sé Para - Aderimit pér Zh-
villim Rural

IPARD éshté njé instrument financimi pér té ndi-
hmuar fermerét gé kané nevojé dhe ide pér rritjen
e aktivitetit té tyre né bujgési apo agro-turizém.
Agjencia pér Zhvillimin e Bujgésisé jep vazhdimisht
informacion té pérditésuar pér mbéshtetje té tilla.

EAFRD
Fondi Evropian i Agrikulturés pér Zhvillim Rural

EAFRD éshté fondi kryesor i Bashkimit Evropian
i cili pérgendrohet né zhvillimin e zonave rurale
dhe agrikulturés. Mbéshtetja dhe zhvillimi i zonave
rurale éshté kusht pér procesin e anétarésimit té
vendit né BE, prandaj ekzistojné edhe kéto fonde
pér té mbéshtetur iniciativa té tilla si¢ éshté edhe
agro-turizmi.

LEADER

Ndérlidhja mes Veprimeve Pér Zhvillimin e Ekono-
misé Rurale

LEADER éshté njé gasje qé lehtéson pérfshirjen e
aktoréve lokal né vendimmarrjen e zhvillimeve né
rajon. Rrjetet e partneritetit mes sektorit publik,
privat dhe civil, té quajtura ndryshe GLV (Grupet
Lokale té Veprimit), fugizohen né krijimin dhe zba-
timin e strategjive, u jepet rol kryesor né vendim-
marrje dhe shpérndarjen e burimeve (energjia,
krahu punétor, financimet) pér zhvillim rural. Meg-
jithése njé koncept relativisht i ri, qasja LEADER né
Kosové* éshté e pérkrahur nga Ministria e Bujgé-
sisé Pylltarisé dhe Zhvillimit Rural. Si aktor né zh-
villimin e turizmit rural né zonén tuaj, késhillohet
té jeni pjesémarrés dhe vendimmarrés né grupet
lokale te veprimit.



https://www.azhb-ks.net/
https://www.azhb-ks.net/
https://www.azhb-ks.net/repository/docs/2021_01_29_162700_Udhezuesi_per_Aplikues_-_Masa_302_-_2020-201.pdf

KERKESA LIGJORE PER NJE BIZNES
NE TURIZEM RURAL

Cdo subjekt akomodimi, apo shérbimi turistik du-
het té regjistrohet né Agjenciné té Regjistrimit té
Biznesit ne Kosove (ARBK) pér t’u cilésuar i lig-
jshém. Regjistrimi i aktivitetit tuaj né ARBK éshté
njé hap i réndésishém pér té gené i ligishém né
ushtrimin e aktivitetit ekonomik. Gjithashtu, nése
ky aktivitet ju sjell té ardhura, ju paguani kontrib-
ute te pensionit duke siguruar té ardhmen tuaj pas
viteve té punés. Megjithaté, regjistrimi nuk ju sjell
humbje té ardhurash né taksa nése ju nuk arkétoni
me biznesin tuaj.

Kompanité turistike e kané tejet té véshtiré té hapin
kanale bashképunimi serioz me bujtina té cilat nuk
jané té regjistruara ligjérisht, sepse kjo i pengon té
marrin evidenca té shpenzimeve té tyre. Gjithash-
tu, nése ju kérkoni pérmirésimin e kushteve té bu-
jtinés tuaj nga projekte té ndryshme, ato gé jané
biznese té regjistruara kané mé shume mundési té
kualifikohen.

Bujtinat zakonisht jané biznese té vogla dhe pér reg-
jistrimin nevojitet njé person i familjes té jeté pér-
fagésues ligjor i biznesit, si person fizik ose juridik.
Personi fizik éshté njékohésisht dhe i vetépunésuar
né biznesin e tij. Njé ményré tjetér regjistrimi, éshté
edhe personi juridik, ose Shogéri me Pérgjegjési té
Kufizuar (korporaté). Kjo e fundit preferohet nga
shumé aktivitete ekonomike né Kosové* pér shkak
se pérgjegjés pér démet kundrejt paléve té treta
éshté biznesi. Pér mé shumé né lidhje me llojin e
bizneseve mé sipér, drejtohuni tek LIGJI Nr. 06/L
-016 Pér Shoqeérité Tregtare.

Bizneset e vogla me té ardhura vjetore deri né
30.000 Euro jané té pérjashtuara nga Tatimi mbi
Vlerén e Shtuar (TVSH), késhtu njé biznes i vogél si
bujtina tatohet vetém mbi Tatimin né té Ardhura té

Korporatave (TAK) i cili éshté 9%.

Bashképunimi me njé kontabilist éshté i késhil-
lueshém. Mundohuni té gjeni né komunitetin tuaj
njé té tillé gé ka pérvoje me turizmin rural dhe
konsulenca e tyre do ju ndihmoj jo vetém né regjis-
trimin fillestar, por edhe né deklarimet mujore gé
duhen béré né sistemin e taksave, pér té shmangur
parregullsi dhe rrezikun pér té marré ndéshkime fi-
nanciare.

Regjistrimi i aktivitetit né
ARBK

Aplikimi mund té béhet né ¢cdo gendér komunale té
ARBK-sé, varésisht nga selia apo vendi i ushtrimit té
veprimtarisé sé subjektit qé kérkon regjistrimin. Lis-
ta e gendrave komunale éshté e publikuar né kété
fage zyrtare té internetit té ARBK-sé.

Pér regjistrim té biznesit mund té aplikoni Online
né: https://rbk.rks-gov.net duke u kycur me té
dhénat tuaja personale. Nése nuk keni njé llogari,
atéheré regjistroni llogariné tuaj me ané té numrit
personal né kartén e identitetit.

Pér regjistrimin fillestar kérkohet Formulari i Apli-
kimit

Pér té filluar njé regjistrim, njé aplikanti duhet té
plotésojé formularin e aplikimit i cili éshté specifik
pér lloje té ndryshme shoqérish tregtare gé apliko-
jné (persona fiziké qé béjné biznes apo korporaté).
Prandaj, sigurohuni gé e dini nése aplikimi do té
jeté pér njé person fizik, i cili do regjistrohet pér té
kryer biznes apo pér njé korporate.

Formularét e aplikimit mund té merren prané ¢do
gendre té ARBK-sé ose mund té shkarkohen nga

fagja zyrtare e internetit té ARBK-sé. Udhézimet
pér plotésimin e tyre mund t’ju jepen nga zyrtarét
né gendrat e ARBK-sé gé jané té gatshém t’ju ndi-
hmojné né plotésimin e rubrikave té ndryshme.

Nomenklatura pér regjistrimin e bujtinés éshté
5510 Hotele dhe akomodim i ngjashém.

1. Dorézimi i aplikimit

Pasi formuari i aplikimit plotésohet, dorézohet per-

sonalisht né gendrén e shérbimit té ARBK-sé, sé
bashku me dokumentet e tjera plotésuese.

a. Lista e dokumenteve shogéruese pér reg-

jistrimin e Biznesit Individual (B.l.)
e Plotésimi formularit B,
e Dokument identifikimi
pasaporté),

(letérnjoftim,

b. Lista e dokumenteve shogéruese pér reg-
jistrimin e Shoqérisé me Pérgjegjési té Ku-
fizuar (SH.P.K):

e Plotésimii formularit AQ,

® Marréveshja e shogérisé né bazé té Nenit 82.1
té Ligjit Nr. 06/L-016,

e Statuti né bazé té nenit 33 té Ligjit Nr. 06/L-
016,

e Dokument identifikimi (letérnjoftim,
pasaporté) kopje té pronaréve, pérfagésue-
seve té autorizuar té pérfshiré né biznes,

e Pélgimin e pérfagésuesit té regjistruar né bazé
té nenit 24.5 té Ligjit Nr. 06/L-016.

Afati pér kryerjen e regjistrimit té Shoqérisé me
pérgjegjési té kufizuar dhe shoqérive aksionare né
ARBK éshté 3 dité, ndérsa afati pér Biznesin Individ-
ual éshté 2 dité.

Pér mé shumé informacione pér procesin e regjis-

trimit online, drejtohuni Udhézuesit té Pérdorimit,
té publikuar nga ARBK.

2. Térheqja e numrit fiskal pas 2 ose 3 ditésh, i cili
shérben edhe pér regjistrimi tek administrata
tatimore. Regjistrimi né kété portal shérben pér
té béré vet-deklarimin e detyrueshém pér té ar-
dhurat e biznesit. Procesi éshté i thjeshtuar, por
megjithaté rekomandohet gé kontabilisti juaj té
merret me deklarimet financiare.

Shpenzimet gé lindin nga
regjistrimi i biznesit

Procesi i regjistrimit éshté pa pages€, megjithaté
pasi jeni njé aktivitet fitimprurés, kjo ju bén pérg-
jegjés té paguani detyrimet financiare té rregullta

mujore dhe vjetore. Shpenzimet kryesore jané lis-
tuar mé poshté.

- Tatimi mbi té ardhurat korporative (TAK) ose
mbi té ardhurat personale (TAP) né rastin e reg-
jistrimit si person fizik. Ky tatim éshté 9% pér te
ardhura vjetore deri nén 50.000 Euro né vit dhe
10% pér té ardhura mbi 50.000 Euro né vit.

- Kontributet e pensionit té cilat jané 10% té
pagés mujore bruto (5% nga punédhénési dhe
5% nga punémarrési). Né rastin e tatim paguesit
té vetépunésuar, pérveg tatimit mbi té ardhurat,
obligohen té paguajné edhe kontribut pen-
sioni. Né rastin kur biznesi juaj nuk arkéton té
ardhura, njé biznes i vogél si bujtina mund té
zgjedhé té deklarojé me 0 dhe té mos paguajé
kontribut pensioni. Megjithaté, sugjerohet qé ju
t’i paguani vazhdimisht kontributet e pensionit,
sepse shtoni vitet e kontributit né llogariné per-
sonale té pensionit.

- Biznesi kérkohet gé té keté edhe njé llogari
bankare. Banka té ndryshme, aplikojné kosto té
ndryshme, por né pérgjithési kostot e mirémba-
jtjes sé llogarisé jané rreth 7 Euro né muaj.

- Marrja e konsulencés sé njé kontabilisti éshté
jo e detyrueshme, por e késhillueshme. Mesa-
tarisht ¢mimi éshté rreth 20-30 Euro né muaj,
pér até periudhé qé arkétoni té ardhura.

KATEGORITE E
AKOMODIMEVE

Cdo aktivitet ekonomi, gqé ushtron veprimtariné si
akomodim, vullnetarisht mund té béj regjistrimin
pér kategorizim né pérputhje me ligjin Nr. 04/L-176
Pér Turizmin prané Njésisé pérkatése organizative
pér turizém.

Sipas rregullores né Kosové* njihen kéto kategori
akomodimesh.

a) Hoteli - objekti gé ka jo mé pak se gjashté (6)
dhoma pér akomodim duke pérfshiré ushgimin
dhe fijetjen.

b) Moteli — objekti i destinuar kryesisht pér push-
im dhe ndalim té personave té motorizuar, pér
furnizim me ushgim, pije si dhe shérbime tjera.
Objektet ndértohen jashté gendrave té banu-
ara, prané rrugéve automobilistike dhe ofrojné
kéto shérbime shtesé pos vendosjes;

c) Hostelet/bujtinat - ofrojné strehim me buxhet
te ulet, ku mysafiret mund te marrin me gira njé
krevat, ndajné banjén, dhomén e ndejés dhe ku-
zhinén;

d) Fshat turistik - njé strukturé e organizuar né
formé fshati, me pérgendrim té burimeve tu-
ristike, i klasifikuar né pérputhje me standardet
e miratuara pér zhvillimin e turizmit e qé gézon
privilegje té caktuara, sipas dispozitave té kétij
ligji;

e) Kampet - vende té hapura né té cilat vendosja
behét né tenda, kamp-shtépiza si dhe kamp-kar-
roceri;

f) Pansioni - shérbim né objekt hotelier i cili pérf-
shiné shérbime té ushqgimit dhe pijeve;

g) Kompleks turistik - njé kompleks ndértesash, té
grupuara, si apartamente, vila, studio, ndértesa
té vogla me dy kate, gé ofron pér klientét ako-
modim dhe shérbime ndihmése;

Pérdoruesit e paautorizuar té sistemit té katego-
rizimit jané ligjérisht pérgjegjés né pérputhje me
legjislacionin né fuqi, késhtu késhillohet gé pasi
té regjistroni biznesin tuaj, té aplikoni pér katego-
rizimin e akomodimit prané njésisé pérkatése or-
ganizative pér turizém.

Zbulo! Discover Albania

Bujtiné né Rugové, shtépi tipike e fshatit

Bujtina

Njé nga akomodimet mé popullore né zonat malore
e rurale, sidomos pér vizitorét e huaj, éshté bujti-
na. Né bujtiné, familja e shtépisé banon dhe veté
né té njéjtén ndértesé, pret miq dhe shérben tre
vakte. Ndryshe nga hotelet, bujtina ka njé karakter
mé personal dhe mikprités: vizitorét njihen me njé
familje vendase, migésohen, ushqimi éshté i pérgat-
itur né shtépi dhe késhtu ata njihen mé nga afér me
kulturén dhe traditat e vendit té cilin po vizitojné.
Si shtépi rurale, bujtinat nuk jané mé shumé se tre
katéshe dhe kané té paktén 2 dhoma té pérbash-
kéta né dispozicion pér miq. Secila dhomé ka disa
krevate tek (mund té jené dhe marinaré) dhe ruhet
hapésire pér té lévizur lirshém. Tualetet zakonisht
jané jashté dhome dhe té pérbashkéta pér vizitorét,
pér ¢do 8 persona kapacitet duhet té keté njé tu-
alet né shtépi. Ambiente té tjera té pérbashkéta

jané oborri dhe dhoma e ndenjes. Pér aq krevate
sa vini né dispozicion (kapaciteti), né ambientet e
pérbashkéta duhet té keté mjaftueshém hapésiré
pér té gjithé (imagjinoni sikur e keni shtépiné plot).

ME pas, sipas madhésisé sé shtépisé tuaj, ju mund
té ofroni dhe dhoma private apo dhoma me tua-
let brenda. Kriteret e mésipérme pérshkruajné kar-
akterin e bujtinés dhe nga vizitorét éshté mesé e
pritshme gé né bujtiné hapésira ndahet me té tjeré.

Pensionet rurale jané té ngjashme me bujtinén,
por né kété rast bujtésit banojné né njé ndértesé
mé vete, prané ndértesés ku jané dhomat akomo-
duese. Né kété té fundit zakonisht ka dhe njé resto-
rant, dhomat mund té jené té pérbashkéta ose dy-
she-treshe, me tualetet brenda.

Shumeé vizitoré, sidomos ata gé merren me hik-
ing ose trekking, kérkojné té flené né lartési mé té
médha se fshatrat. Késhtu, disa stane né Kosové*
jané kthyer né pika akomoduese. Zakonisht aty nuk
ka elektricitet dhe kushtet jané mé té thjeshta se
né bujtiné, me njé ambient té pérbashkét ku hahet,
kasolle me krevate té rreshtuar dhe tualetet si ka-
bina mé vete.




PRITSHMERIA E
MYSAFIREVE

Turizmi né Kosové* dhe vecanérisht ai rural ka
pasur rritje vitet e fundit, pa marré parasysh uljen
gjaté dy viteve té fundit pér shkak té pandemisé.
Bujtinat né zona rurale po preferohen gjithmoné e
mé shumé pér té gjitha avantazhet qé ofrojné tek
klientét né krahasim me llojet e tjera té akomod-
imeve. Mysafirét né bujtina jané té huaj ose ven-
das dhe vijné nga grup-mosha té ndryshme dhe
kérkesa té ndryshme, por té gjithé kérkojné njé
eksperiencé autentike rurale dhe eksperienca me
grupe té ndryshme do ju mésoj pér t’ju pérshtatur
pritshmeérisé té tyre. Megjithaté, disa nga rregullat i
pérshtaten té gjithé llojeve té grupeve dhe po pér-
menden mé poshté.

Hapésirat akomoduese

Eksperienca e miré e géndrimit né shtépiné tuaj fil-
lon para mbérritjes. Késhtu do té ishte shumé miré
gé ju té vendosni bujtinén tuaj né Google Maps dhe
té vendosni shenja orientimi pér té gjendur até.

Paraqgitja e jashtme e shtépisé dhe oborrit ka
gjithashtu réndési pér té térhequr klient si dhe pér
ta béré vendin mé ¢lodhés. Shtépia juaj duhet té
jeté njé ambient i sigurt dhe i rregullt, brenda dhe
jashté. Shmangni ¢’do lloj rreziku, si¢ jané instalime
elektrike té zhveshura, shkallé té rréshgitshme, ta-
peté té pa-fiksuar, mungesa e mbajtéseve pérgjaté
shkalléve, mungesa e tapeteve té veganté pér tual-
etin, tavan tepér i ulét etj. Mund té ndodhé gé ju

t’i keni kéto rrezige né shtépi dhe jeni mésuar si t’i
shmangni, por duhet ta shihni shtépiné me syté e
njé té panjohuri qé vjen mik pér heré té paré te ju
dhe nuk e njeh shtépiné.

Pjesa e jashtme dhe ambientet e pérbashkéta

Pjesa e jashtme e shtépisé éshté perfekté pér
shfrytézim, si pér ngrénie né mot té miré apo me
ulése pér pushim. Njé tavoliné dhe disa karrige/
stola jashté u japin mundésiné njerézve té rriné né
vend té hapur né kohé té miré. Krijoni njé hapésiré
té mbuluar prané derés pér képucét e klientéve,
pér té mos futur balté brenda shtépisé. Sigurohuni
té mos i lené jashté, pasi mund t’i lagé vesa gjaté
natés.

Shtépia duhet té keté dhe njé dhomé/hapésiré
brenda qé shérben si vend i pérbashkét, si dhomé
ndenje dhe ngrénie. Hapésirat né dhomén e nden-
jés duhet té jené té mjaftueshme, té paktén pér té
akomoduar té ulur lirshém aq sa kapaciteti i krevat-
eve né shtépi.

Hapésirat e fijetjes

Né shtépité e pritjes, duke gené se dhomat jané té
kufizuara, zgjedhja mé e miré éshté ofrimi i krevat-
eve tek. Né dy krevat tek mund té flené edhe njé
cift, por né njé krevat pér dy persona nuk mund té
akomodohen dy té panjohur. Gjithashtu, prefero-
het gé krevatet té jené cilésor dhe té shmangen
fietja né divan apo krevatet portativ. Krevatet duhet
té jené té pastér dhe carcafét té laré pas ¢do mysa-
firi, si dhe te kené njé peshqir personal mbi té, para
se mysafirét té kené hyré né dhoma.

Prané krevateve preferohen komodina té vogla pér
té vendosur sende personale si edhe nga njé prizé
pér té& mbushur/karikuar telefonin dhe pajisjet el-
ektronike. Ndérsa objektet tradicionale né dhomé
dhe pikturat i japin dhomés njé ngrohtési dhe kar-
akter.

Zbulo! Discox;-er Afbania

Njé dhomé, krevatet jané té rehatshém, té shtruar
dhe me hapésiré té mjaftueshme mes tyre. Sipér
vendosen peshqiré dhe ndérresa shtesé.

Tualetet

Tregoni kujdes té vecanté pér tualetet qé té jené
té pastra dhe té thata para se klientét té vijné. Né
¢do moment, né tualet duhet té keté drité, ujé té
ngrohté, letér higjienike dhe sapun té léngshém
pér duart. Praktiké e miré éshté gé shtépia pritése
té keté té paktén njé tualet pér 8 persona. Né rast
se hasni probleme té papritura, lajméroni klientét
ose tur-operatorin/guidén né kohé&, késhtu ata
mund té pérgatiten dhe nuk do té hasin surpriza
té pakéndshme. Eshté gjithmoné e késhillueshme
ge paraprakisht t&€ menaxhojmé pritshmérité e
klientéve, késhtu nése ka dicka gqé nuk shkon si rreg-
ullisht né shtépiné tuaj até dité (p.sh. nuk ka ujé té
ngrohté) lajméroni para se mysafirét té& mbérrijné
né shtépi.




Ushqimi

Duhet pasur parasysh gé bujtina nuk éshté resto-
rant, sepse nuk ka njé meni té gjaté nga e cila njerézit
pérzgjedhin ¢faré té duan. Bujtina, né thelb, éshté
eksperienca e té géndruarit né njé shtépi vendase,
ndaj klientéve u ofrohet ajo ¢faré hané dhe bujtésit
(sigurisht, jo si né njé dité normale, por si pér miq).

Pér grupet e agjencive, meni-ja mund té diskuto-
het paraprakisht me tur operatorin apo guidén.
Klientét gé vijné direkt te ju dhe pérvec fietjes duan
edhe vaktet, ju prezantoni se ¢faré keni mundési té
gatuani pér ta, dhe ata zgjedhin nga alternativat.

Pérgatitja dhe prezantimi j ushgimit jané kompo-
nent nga mé té réndésishmit né pérvojén qé mys-
afirét marrin né bujtinén tuaj. Gjithmoné, cilésia
mbi sasiné. Klientét nuk do té kénagen nga njé
pjaté e mbushur pot nése ushqimi gé ajo pérmban
nuk éshté cilésor. Cilésor nuk nénkupton produktin
mé té shtrenjté, por produkt té freskét, té vendit
(ose né aférsi té arsyeshme kur perime apo fruta
té caktuara nuk rriten né lartésiné ku jetoni ju).
Nése ofroni mish, te jeté pak por i freskét/i vendit,
i shogéruar me disa perime/drithéra dhe meze té
tjera mé ekonomike, sesa njé sasi e madhe mishi té
importuar/té paketuar dhe mish jo cilésor. Produk-
tet e cilésisé sé miré dhe té shtrenjté mund té jené
né sasi té vogél (mishi, djathi, proshuta, suxhuku),
késhtu, ju do té kurseni dhe klientét do té mbeten
té kénaqur.

Shuméllojshméria e gatimeve mbi sasiné vlen
sidomos pér klientét e huaj qé provojné njé kuzhiné
té re dhe duan pérvecgse té ngopen, té€ meésojné
mbi ushgimin e vendit toné. Nése tavolina éshté

e mbushur plot, por me njé ose dy lloje ushqgimi,
mund té arrij géllimin e ngopjes, por jo té marré
vlerat ushgimore dhe mbi té gjitha té provoj gatesa
té ndryshme pér té marré njé eksperiencé lokale.
Tavat e pérbashkéta jané njé mundési e miré pér té
prezantuar njé shuméllojshméri ushgimi, pérkun-
drejt vetém njé pjate personale té vendosur para
dhe njé sallate. Vetém supa mund té jeté personale
dhe gjithcka tjetér éshté miré té jeté e pérbashkét,
ku mysafirét zgjedhin sipas déshirés. Prezantimi i
kéndshém i pjatave/tavave éshté njé element sur-
prizé gé rrit kénaqgésiné e klientéve gjaté vaktit.

Tavat e pérbashkéta japin mundésiné pér té pro-

vuar lloje té ndryshme gatimesh. Prezantimi i bukur
éshté gjithashtu i réndésishém




Dietat e ve¢anta

Vegjetarianét nuk hané mish dhe nénproduktet e
tij (¢cdo lloj kafshe, léngun e mishit, peshkun, dh-
jamin, sallamet). Ndérsa veganét, si vegjetarianét,
nuk hané mishin, nénproduktet e mishit por as ¢do
lloj nénprodukti gé vijen nga kafshét, pra nuk hané
as vezé e as bulmet.

Praktiké e miré éshté qé té pyesni nése ka perso-
na me dieta té vecanta né momentin kur béhet
prenotimi. Né gjellén/tavén e gatuar nuk mjafton
vetém té higen mishi/bulmeti, por duhen pérgati-
tur gé né fillim enkas pér kéto dieta dhe nése pje-
sa tjetér e grupit ka pér té ngréné edhe mish, té
tregojmé kujdes ge kemi dicka alternative té pér-
gatitur pér vegjetarianét. Kjo do té tregojé kujdes
dhe mikpritje té vecanté ndaj individéve me kéto
preferenca.

Alergjité kérkojné kujdes shumé té vecanté, pasi
pérbérés si arrat, quméshti etj. mund té ngatérro-
hen né kuzhiné me pérbérés té tjeré gjaté gatimit,
por kjo pér disa persona ka pasoja fatale. Siguro-
huni t’i pyesni mysafirét apo tur operatorin/guidén
né kohé pér preferencat né ushqgim, nése ata nuk
jua thoné veté pérpara.

Disa pika pér té ofruar shérbim cilésor né ushqim

e Shmangni me c¢cdo kusht ushgimet industriale
dhe té ambalazhuara (margarina, sallamet,
patatet e gatshme, pulat e importuara, recelet
e paketuar). Pérdorni vetém ushqgime té zonés
tuaj, té stinés dhe té freskéta.

o Ushgimi me tepricé le njé shije té kege po aq sa
ushgimi i mangét, pasi jep pérshtypjen e harx-
himit té panevojshém dhe konsumit té papérg-

jegjshém. Béni njé hamendesim realist pér sa
mund té hajé njé njeri para se té gatuani ose té
nxirrni ushgimet, mbani gati rezerva né kuzhing,
nése e shihni se dikush do mé shumé. Té huajt
shpesh komentojné se sasia e mishit dhe bul-
metit éshté mé shumé se¢ duhet. Késhtu mbani
parasysh qé 150g mish dhe 75g bulmet éshté né
pérgjithési mjaftueshém pér njé person. Kombi-
no njé sasi té vogél té produkteve té shtrenjta
me artikuj me kosto té ulét, si perime, drithéra,
salcat et;.

Zbulo! Discover Albania

Zbulo! Discover Albafi




e Shmangni pérdorimin e geseve plastike dhe
letrés sé aluminit si ndotés té natyrés dhe kun-
dra praktikave té turizmit rural té pérgjegjshém.
Ato jané gjithashtu té démshme pér shéndetin
pér shkak té copézave té plastikés/aluminit gé
Iéshojné né ushgim dhe pér shkak té reaksion-
eve gé kané alumini me bulmetin dhe perimet
me aciditet.

e Klientét e huaj zakonisht kané nga njé kuti pér
te bartur drekén me vete. Né rast se dikush e ka
harruar até, mund té ofroni gese letre si ato té
furrave té bukés.

e (faré éshté béré pér tu shérbyer e ngrohté du-
het té nxirret e tillé (supa, petullat, patatet),
ndryshe i humbet shija dhe mundi i gatimit
shkon dém.

e Preferohet getési gjaté konsumimit té vakteve,
ndérveprimi éshté i mirépritur kur gojét dhe du-
art jané bosh.

® Njé émbélsiré e thjeshté e gatuar né shtépi pér
né fund té vaktit, éshté pjesa qé zakonisht mba-
het mend gjaté nga mysafirét.

Marrédhénia me klientét
dhe mikpritja

Njé praktiké e miré éshté prezantimi juaj dhe i
familjaréve né momentin gé mbérrijné mysafirét.
Kjo, jo vetém i jep mundésiné atyre té diné me ké
kané té béjné, por edhe u jep ndjesiné e té genit té
mirépritur. Mé pas mund t’i tregoni dhomat, banjat
dhe kushtet e tjera né shtépi. Kushtoni vémendje
ndaj klientéve pér té lexuar nése ata kérkojné dicka
dhe ofroni ndihmé. Mund te ju bashkoheni mysa-

firéve pér bashkébisedim né momente té duhura,
prezenca dhe tregimet tuaja do té vlerésohen tej
mase. Mund té tregoni pér veten, me c¢faré merreni
né pérditshméri, pér familjen, pér gjéné e gjallé
apo té mbjellat nése keni, anekdota etj.

Gjithashtu pyesni klientét pér destinacionin e
radhés dhe ofroni ndihmén tuaj me njohurité e
zonés pér gjéra té ndryshme gé atyre mund te ju
duhen, p.sh. transporti publik, kushtet e rrugés apo
shtegut, sugjerime pér vizita té pikave interesante,
etj.

Bashképunimi me komunitetin lokal éshté i réndé-
sishém pér té siguruar gé ju té keni mikpritje té
miré né shtépi. Me siguri do ndodhin raste gé
rezervimet jané ngatérruar dhe ju keni mé shumé
klient se krevat, késhtu nése keni marrédhénie té
mira bashképunimi me bujtinén e komshiut, njé
pjesé te vizitoréve mund ta kaloni atje. Gjithashtu
angazhoni persona né komunitetin tuaj pér trans-
port apo shérbime té tjera. Nése ata jané té an-
gazhuar né aktivitetin tuaj, do té jené gjithmoné né
krah dhe té gatshém pér té ndihmuar kur ndihma
urgjente kérkohet.

Nése jeni té vetém né ofrimin e shérbimeve turis-
tike né zonén tuaj, nxiteni komunitetin pérreth té
punoj né turizém, sepse né kété ményré fshati juaj
do keté mé shumé shikueshméri dhe mé shumé
vizitoré.

Ofroni siguri (kushtet e
COVID-19)

Né shtépiné tuaj duhet té keté né ¢cdo moment
dezinfektues dhe maska. Sigurohuni té ruani njé
distancé té sigurt nga ¢do person, né té mirén
tuaj dhe té klientéve. Nése ruani distancat dhe
pérdorni maské gjaté shérbimit ndaj klientéve,
kjo jo vetém té mbron ty edhe klientét, por u
jep atyre ndjesiné qé ju jeni profesional né
punén tuaj dhe kujdeseni pér to.

Nése keni dyshime se jeni té prekur, flisni me
klientét ose tur operatorin/guidén né kohg, sig-
uria vendoset mbi ¢do gjé tjetér dhe shkeljet
mund té kené pasoja ligjore.

SI TE PERHAPNI
FJALEN

Promovim online

Google My Business

Njé nga mundésité mé té mira dhe ndoshta
mé e réndésishmja, qe fatmirésisht ofrohet
falas dhe éshté e thjeshté, mjafton t’ju vjen
né ndihmé dikush gé di anglisht. Aty mund té
regjistroni té dhénat mé bazike (por tepér té
vlefshme pér klientét tuaj) si emri, lloji i bizne-
sit, vendndodhja e sakté né harté dhe si mund
t’ju kontaktojné. Gjithashtu, mund té shtoni
g3 ; foto térheqgése té ambientit tuaj, por kini ku-

jdes té duken sa mé profesionale té jeté e mundur,
pasi vizitorét e mundshém gjithnjé ndikohen tepér
nga pamjet. Né té ardhmen, klientét tuaj mund té
|éné komente pér ju (shpresojmé pozitive) si dhe
foto nga géndrimi i tyre si referencé pér vizitoré té
tjeré té mundshém.

Rrjete sociale

Njé tjetér mundési e miré dhe falas pér té rekla-
muar njé biznes jané rrjetet sociale. E mira éshté
té krijoni njé faqe publike, jo private, né ményré gé
té mund t’ju shohé kushdo. Aty ju mund ti mba-
ni njerézit té interesuar duke hedhur vazhdimisht
fotografi dhe video, si dhe ti pérfshini né tema
té ndryshme bisede. Sa mé aktivé té jeni, ag mé
shumeé njerézve gé ju ndjekin iu shfagen postimet
tuaja. Kini kujdes té mos e pérdorni si llogari per-
sonale - ju flisni si biznesi juaj.

Fage prenotimi dhe aplikacione

Fage dhe aplikacione si Booking apo Airbnb jané
zgjedhja e paré e udhétaréve kur kérkojné akomo-
dim té ¢farédollojshém, né té gjithé botén. Ato jané
informuese, térhegése né ményrén si e paragesin
informacionin dhe pér té dyja palét, si pér klientét
dhe pér pronarét e akomodimeve, jané njé “vulé”
sigurie pér kushtet, mbarévajtjen dhe pagesén.
Nése déshironi ti pérdorni kéto platforma mund ti
kontaktoni dhe té ndigni udhézimet e tyre pér ¢faré
informacioni u nevojitet atyre nga ju. Kini kujdes
t’i lexoni me kujdes kushtet e bashképunimit, pasi
praktikisht po lidhni njé kontraté me ta dhe kétu
pérgjegjésia éshté disi mé e madhe se¢ éshté kur
punoni vetém. Vendndodhja né harté duhet té jeté
e pérpikté, nése éshté e komplikuar ju duhet té jep-

ni pérshkrim té detajuar deri te kushtet e rrugés.
Sigurohuni té hyni né aplikacion/fage pérdité pér té
njehsuar té dhénat me rezervimet qé keni nga kan-
ale té tjera. Pér shérbimet gé ofrojné, kéto platfor-
ma mbajné njé komision zakonisht 15% té shumés
gé cdo klient paguan.

Reklama fizike
Tabela drejtuese

Njé mjet i miré pér té réné né sy, qofté té vizitoréve
té rastésishém (gé jané klienté potencialé pér ju),
gofté pér klienté gé kané prenotuar te ju dhe po
pérpigen t’'ju gjejné jané tabelat. Pérveg funksionit
té lokalizimit, ato i japin biznesit tuaj njé hije mé
profesionale. Né varési té vendndodhjes tuaj né
lidhje me rrugén kryesore, mund té vendosni disa
tabela drejtuese (1-3 jané té mjaftueshme) dhe njé
tabelé kryesore. Ata gé do vijné te ju me siguri do

ndjekin hartén né telefonin e tyre, gjithsesi tabe-
lat drejtuese kané njé efekt pozitiv rikonfirmues gé
jané né rrugén e duhur. Tabela kryesore mund té
pérmbajé emrin e bujtinés, njé fotografi térheqgése
dhe 1-2 ményra kontakt. Kini kujdes té mos jené té
mbingarkuara apo me materiale gé prishen shpeijt.
Zgjidhni materiale qé pérshtaten me mjedisin rreth
jush dhe té padémshme pér natyrén.

Bashképunimi me
tur-operator

Bashképunimet jané gjithnjé té mira pér zhvillimin
e njé biznesi. Njé nga ményrat mé té mira pér té
fituar njohje dhe popullaritet, aq sa klientét té vijné
enkas pér ju, éshté té krijoni bashképunim me ag-
jenci turistike né Kosové*. Shumé bujtina raporto-
jné disa pérparési té bashképunimit krahasuar me
punén me klienté direkt:

- Agjencité sjellin njé grup klientésh njéherazi,
duke plotésuar kapacitetin e bujtinés tuaj.

- Rezervimet jané mé té rregullta dhe zakonisht,
anulime té papritura nuk ka ose njoftoheni disa
javé pérpara datés sé rezervuar.

- Grupi éshté i shogéruar nga njé guidé, i cili ju
ndihmon né komunikim me klientét dhe né
shérbim.

- Kur bashképunimi éshté pozitiv, zgjat né kohé
dhe ju béheni té njohur dhe pér tur operatoré
té tjeré.

- Kur ka projekte té ndryshme financimi apo tra-
jnime, agjencité mund t’ju referojné te dikush
gé nuk ka dégjuar pér ju.

Gjithmoné duke respektuar veten dhe kushtet tu-
aja, marrédhénia me njé agjenci kérkon té jeni fl-
eksibil dhe té dedikuar, si cdo marrédhénie bizne-
si. Zakonisht, guida e grupit akomodohet pa pag-
esé ose me ¢mim té reduktuar. Qéndroni i hapur
ndaj kritikave konstruktive dhe sugjerimeve, pasi
éshté njé mundési e miré pér té marré komentet e
klientéve. Agjencité qé sjellin vizitoré té huaj zakon-
isht bashképunojné me njé agjenci té huaj, ndaj
pérgjegjésia pér njé shérbim korrekt dhe té pélgye-
shém éshté e trefishté.

Kérkoni pér agjenci turizmi né Kosové* dhe dérgo-

juni njé ftesé pér bashképunim. Pasi té vendoseni

né kontakt, mund té vendosni pér kushtet e bash-

képunimit. E-maili prezantues késhillohet té pérm-

bajé:

- Prezantim té shkurtér té familjes tuaj dhe bu-
jtinés

- Té dhéna si numri i dhomave, krevateve, tual-
eteve dhe ambiente té tjera

- Kur e keni nisur aktivitetin, a jeni i regjistruar,
me ¢faré statusi

- Nése keni punuar me agjenci té tjera mé paré,
me cilat

- Cfaré shérbimesh té tjera mund té ofroni (trans-
ferta, produkte té zonés et;j.)

- Fotografi té ambienteve

PERFUNDIME

Turizmi rural né vendin toné éshté duke u zhvillu-
ar vit pas viti mé tepér. Kultura joné e mikpritjes,
traditat e zakonet ende té gjalla né pérditshmériné
toné, por edhe natyra e egér dhe relievi malor na
vendosin né njé pozité té favorshme pér té zhvilluar
kété lloj turizmi né ményré autentike dhe térhegése,
sidomos pér vizitoré té huaj. Ky lloj turizmi dhe zh-
villimi rural ecin paralel, ¢faré do té thoté se duke i
dhéné peshé turizmit rural shtohen mundésité pér
té ardhura pérmes bizneseve private dhe kushtet
né zona rurale pérmirésohen ndjeshém. Pér té ar-
dhmen, shihet si njé shtyllé e ekonomisé sé vendit
dhe si shpresé pér menaxhimin e problematikave
si ndotja e pakthyeshme e mjedisit apo emigrimi
masiv.

Pér kéto pérfitime, zhvillimi rural (ndér té tjera,
pérmes zhvillimit té turizmit) éshté vazhdimisht né
mbéshtetje nga projekte té financuara nga geveria
e Kosovés* dhe Bashkimi Evropian. Interesohuni né
faget zyrtare té Ministrisé sé Bujqgésisé, Pylltarisé
dhe Zhvillimit Rural dhe Ministrisé sé Tregtisé dhe
Industrisé pér publikime té reja, si dhe né forume
online lidhur me veprimtariné e Bashkimit Evro-
pian né Kosové*. Pyesni né komunitetin tuaj ose
prané bujtinave té hapura para jush pér rrjete bash-
képunimi, qofté edhe pér trajnime dhe punétori té
ndryshme.

Udhézues i bujtinave pér turizém rural né Kosové”

Regjistrimi i bujtinés prané ARBK (Agjencia e Reg-
jistrimit té Bizneseve Kosové*) éshté njé hap i do-
mosdoshém, jo vetém i detyrueshém. Duke gené i
regjistruar, ju jeni té mbrojtur ligjérisht nga shumé
aksidente dhe té papritura qé mund té ndodhin né
shtépiné tuaj. Keni mundési té paguani sigurime
shéndetésore dhe kontributet pensionale, pér té
shtuar né vitet tuaja té punés dhe pér pasojé, pér
té pasur njé té ardhme financiarisht mé té sigurt.
Si bujtiné e regjistruar, ju mund té punoni dhe
me agjenci turistike dhe té pérfitoni nga projek-
tet e financimit té sipérpérmendura, duke shtuar
mundésité pér zgjerim té biznesit dhe té ardhura
mé té pélgyeshme. Regjistrimi béhet online dhe
me ndihmén e zyrés sé ARBK né garkun tuaj. Ko-
stot, krahasuar me pérfitimet, jané tejet té pérbal-
lueshme nga kushdo, por edhe té nevojshme nése
doni té keni njé biznes té frytshém.

Punoni vazhdimisht me ofertén tuaj (kushtet e
shtépisé, cmimi pér shérbimin, hapa ekstra pér njé
oferté mé térheqgése) duke u pérditésuar me té re-
jat mé té fundit dhe me kérkesén. Jini té hapur ndaj
sugjerimeve té klientéve dhe bashképunétoréve
tuaj. Online ka shumé burime informacioni, dhe
pér késhilla té lokalizuara (pér rajonin tuaj) mund
t’i drejtoheni bujtésve té tjeré ose agjencive turis-
tike, pra, té mésoni nga eksperienca e té tjeréve.




FAQE INTERNETI TE
DOBISHME

® Ligji pér Turizmin né Kosové* https://gzk.rks-gov.net/Act-
DocumentDetail.aspx?ActID=8668

® Ligji pér Shoqérité Tregtare https://gzk.rks-gov.net/ActDe-
tail.aspx?ActiD=2744

e Informacion i pérgjithshém pér tatimet né Kosové* http://
atk-ks.org/portfolio/informata-te-pergjithshme-per-ta-
timet-ne-kosove/

® Agjencia e regjistrimit té bizneseve né Kosové* https://
arbk.rks-gov.net/

e Informacion i pérgjithshém mbi regjistrimin i njé biznesi
té ri https://arbk.rks-gov.net/Page.aspx?id=1,33

e Sistemi pér regjistrimin e bizneseve né Kosové* https://
rbk.rks-gov.net

e Sistemi i deklarimeve tatimore https://edeklarimi.atk-ks.
org/

e Ligji pér kategorizimin e akomodimeve https://gzk.rks-
gov.net/ActDocumentDetail.aspx?ActID=8668

e Agjencia pér Zhvillimin e Bujgésisé https://azhb-ks.net/

